
မြန်မာနိုင်ငံအမျိုးသားကာကွယ်ရေးတက္ကသိုလ်မိန့်ခွန်း 

၂၆ ရက်၊ဇွန်လ၂၀၁၄ 

အားလုံးမင်္ဂလာပါခင်ဗျာ 

မင်္ဂလာနေ့လယ်ခင်းပါ။အားလုံးနဲ့ဒီနေ့အခုလိုစကားပြောခွင့်ရတဲ့အတွက်အထူးကျေးဇူးတင်ပါတယ်။ကျွန်တော်ဒီမှာရှိနေခြင်း
ဟာကျွန်တော်တို့နိုင်ငံနှစ်နိုင်ငံရဲ့သံတမန်ရေးရာကဏ္ဍသစ်သို့ရောက်ရှိလာပြီဖြစ်ကြောင်းပြသလိုက်တာပါပဲ။ 

------------------------------------------------------------------------------------------------- 

ကျွန်တော်ဟာအရာရှိငယ်တစ်ယောက်ဘဝတုန်းကအခုကာကွယ်ရေးတက္ကသိုလ်နဲ့အတော်လေးဆင်တူတဲ့စစ်တက္ကသိုလ် 
ကိုတက်ရောက်ခဲ့ပါတယ်။စစ်တက္ကသိုလ်မှာကျွန်တော်ရရှိခဲ့တဲ့ပညာရေးဟာပြည့်ဝကောင်းမွန်ပြီးကျွန်တော်ရဲ့ 
အလုပ်အတွက်အများကြီးအကူအညီပေးပါတယ်။ကျွန်တော်အခုပြောမယ့်မှတ်ချက်စကားဟာဒီပွဲကိုကြွရောက်လာ 
သူတွေရဲ့လေ့လာသင်ယူမှုနဲ့နောက်ပိုင်းမှာ ပေါ်ပေါက်လာမယ့်ကြိုးပမ်းချက်များကိုအနည်းငယ် အကျိုးပြုနိုင်မယ်လို့ 
ဆုတောင်းပါတယ်။ယခု ဤနေရာမှာအားလုံးနဲ့အတူရှိနေတာကိုဂုဏ်ယူပါတယ်။ 

------------------------------------------------------------------------------------------------- 

ကျွန်တော်ဒီနေရာကိုသံတမန်တစ်ဦး၊အစိုးရအရာရှိတစ်ဦးဒါမှမဟုတ်နိုင်ငံရေးသမားတစ်ဦးအနေနဲ့လာရောက်တာမဟုတ်ပါ
ဘူး။အရပ်သားအစိုးရရဲ့ဦးဆောင်မှုအောက်မှာကောင်းမွန်စွာလှုပ်ရှားဆောင်ရွက်နေတဲ့အမေရိကန် 
ပြည်ထောင်စုစစ်တပ်ကနိုင်ငံသားစစ်သားတစ်ယောက်အနေနဲ့လာရောက်တာဖြစ်ပါတယ်။ကျွန်တော်တို့အမေရိကန်တွေဒီမို
ကရေစီအုပ်ချုပ်ရေးနဲ့ပရော်ဖက်ရှင်နယ်ပီသသောစစ်တပ်ကိုဘယ်လိုကောင်းစွာထိန်းညှိထားသလဲဆိုတာကိုစစ်ဘက်ရေးရာ
အရာရှိတစ်ယောက်အနေနဲ့ကြုံတွေ့ခဲ့ရတဲအ့တွေ့အကြုံလေးတွေကိုပြောပြမှာပါ။ 

-------------------------------------------------------------------------------------------------  

ပြီးရင်တော့ကျွန်တော့်ကိုမေးခွန်းလေးတွေ မေးနိုင်ပါတယ်။ မေးခွန်းတွေကိုဖြေရင်း ကျွန်တော် မသိတာလေးတွေကို 
အခုကြွရောက်လာသူတွေထံမှပြန်လည်သင်ကြားလိုပါတယ်။လှပတဲ့မြန်မာနိုင်ငံကပြန်တဲ့အခါမှာ 
ကျွန်တော်တို့စစ်တပ်နှစ်ခုအကြား အဓွန့်ရှည်သောဒိုင်ယာလော့ခ်တစ်ခု တည်ထောင်ရန် အခြေခံအုတ်မြစ်ချဖို့ 
မျှော်လင့်ချက်တစ်ခုကို ယူဆောင်သွားလိုပါတယ်။ 

------------------------------------------------------------------------------------------------- 

အမေရိကန်ပြည်ထောင်စုရဲ့စစ်တပ်မှာ၃၂ နှစ်အကြာတာဝန်ထမ်းဆောင်ခဲ့ပါတယ်။ ဒီအချိန်အတောအတွင်းမှာ 
အလုပ်ပေါင်းများစွာလုပ်ခဲ့ပြီးအတွေ့အကြုံလည်းအတော်လေးရခဲ့ပါတယ်။အီရတ်နဲ့အာဖဂန်နစ္စတန်က 
တိုက်ပွဲတွေမှာပါဝင်ခဲ့ပါတယ်။လေယာဉ်ပျံပေါ်ကခုန်ချခဲ့ပြီး AH-64 APACHE ATTACK ရဟတ်ယာဉ်ကို 
မောင်းနှင်ခဲ့ပါတယ်။စစ်ဖြစ်နေတဲ့အချိန်မှာရောငြိမ်းချမ်းနေတဲ့အချိန်မှာပါအမှုထမ်းခဲ့ပါတယ်။ 

------------------------------------------------------------------------------------------------- 

တပ်စိတ်ခေါင်းဆောင်အဖြစ်စတင်ခဲ့ပြီး POST I ရာထူးကိုရရှိခဲ့ပါတယ်။ အခုအချိန်မှာအမေရိကန်စစ်တပ်ရဲ့ 
အာရှနဲ့ပစိဖိတ်မှလုပ်ငန်းဆောင်တာများကိုကြီးကြပ်ရတဲ့အမေရိကန်ပစိဖိတ်ညွှန်ကြားရေးဌာနရဲ့ ဒုတိယစစ်ဦးစီးဖြစ်နေပါပီ။ 

------------------------------------------------------------------------------------------------- 

အမေရိကန်နိုင်ငံမှစစ်ဘက်ရေးရာအရာရှိတစ်ယောက်အနေနဲ့ကမ္ဘာအနှံ့အပြားမှာတာဝန်ထမ်းဆောင်ခဲ့ပြီးနိုင်ငံခြားစစ်တပ်အ
တော်များများနဲ့ဆက်ဆံခဲ့ပါတယ်။ဤကဲ့သို့ဆက်ဆံမှုများမှသဘောကျဖွယ်ရာကောင်းတဲ့အချက်တစ်ချက်ကတော့တာဝန်ထ
မ်းဆောင်ရသောတိုင်းပြည်များကွဲပြားသော်လည်းကျွန်တော်တို့အချင်းချင်းမှာတူညီမှုများစွာရှိခြင်းပဲဖြစ်ပါတယ်။သို့သော်လည်
းအမေရိကန်နိုင်ငံစစ်တပ်အတွက်ကျွန်တော်ဂုဏ်အယူဆုံးအရာနဲ့ကမ္ဘာပေါ်မှာအကောင်းဆုံးနဲ့အင်အားအကြီးဆုံးစစ်တပ်ကို
ကျွန်တော်တို့ဘယ်လိုစီမံခန့်ခွဲလဲဆိုတာကိုပြောချင်ပါတယ်။ 

------------------------------------------------------------------------------------------------- 

ကျွန်တော်တို့အမေရိကန်နိုင်ငံမှာမတူကွဲပြားတဲ့လူမျိုးစုများစွာရှိတာကြောင့်ကျွန်တော်တို့ရဲ့စစ်တပ်ဟာလည်းအမေရိကန်လူဦ
းရေကိုထင်ဟပ်ပါတယ်။မတူကွဲပြားခြင်းဟာကျွန်တော်တို့ရဲ့အကြီးမားဆုံးခွန်အားဖြစ်ပါတယ်။အမေရိကန်စစ်တပ်ရဲ့အဖွဲ့ဝင်ေ
တွဖြစ်တဲ့ကျွန်တော်တို့ရဲ့အလုပ်ဟာလက်နက်တွေဒါမှမဟုတ်စနစ်တွေနဲ့သာ အခြေခံကျကျ အဓိကအားဖြင့် ပတ်သက်တာ 
မဟုတ်ပါဘူး။ကျွန်တော်တို့အလုပ်ဟာလူသားတွေနဲ့ပတ်သက်ပါတယ်။ကျွန်တော်တို့ဦးဆောင်တဲ့ကျွန်တော်တို့အမှုထမ်းတဲ့မ
တူကွဲပြားတဲ့လူမျိုးများနဲ့ပတ်သက်ပါတယ်။ကျွန်တော်တို့လုပ်သမျှအရာအားလုံးကိုထောက်ကန်ပေးတဲ့အရေးအကြီးဆုံးအချ
က်မှာကျွန်တော်တို့ရဲ့ကြီးမားမြင့်မြတ်ပြီး ဂုဏ်ယူဖွယ်ရာဖြစ်တဲ့အင်စတီကျူးရှင်းအတွက် ယုံကြည်မှုတည်ဆောက်ခြင်းနှင့် 
တည်ဆောက်ပြီးတဲ့ ယုံကြည်မှုကိုထိန်းသိမ်းခြင်းပဲဖြစ်ပါတယ်။ 

------------------------------------------------------------------------------------------------- 

အမေရိကန်နိုင်ငံရဲ့စစ်တပ်ကိုပရော်ဖက်ရှင်နယ်ပီသအောင်ဘယ်အရာကလုပ်ဆောင်ပါသလဲ။ ဘယ်လိုအရာတွေကြောင့် 
ကျွန်တော်တို့ စည်းကမ်းကောင်းအမိန့်နာခံပြီး အထူးသဖြင့် မိမိအလုပ်ကို ကောင်းမွန်စွာ လုပ်ဆောင်နိုင်အောင် 
အကျိုးသက်ရောက်မှုရှိအောင် လုပ်နိုင်ဖို့လိုအပ်တဲ့ အရည်အသွေးတွေကို ထိန်းသိမ်းနိုင်တာလဲ။ 
အကျဉ်းချုပ်အားဖြင့်အောက်ပါရိုးရှင်းတဲ့အချက်များကြောင့်ဖြစ်ပါတယ်။ 

၁။ ပရော်ဖက်ရှင်နယ်ပီသမှု စွမ်းရည်၊ တန်ဖိုးများနှင့် အမိန့်အာဏာကို လိုက်နာစေရန် 

လေ့ကျင့်သင်ကြားပေးမှု 

၂။ ကျင့်ဝတ်သိက္ခာကိုတိကျလေးနက်စွာလိုက်နာခြင်းနှင့်လူ့အခွင့်အရေးကိုလေးစားမှု 

  ၃။ မတူကွဲပြားမှုကိုလက်ခံခြင်း 

  ၄။ တရားဥပဒေကိုအလေးထားခြင်း 

  ၅။ အရပ်သားထိန်းချုပ်မှုကိုထောက်ခံခြင်း 

------------------------------------------------------------------------------------------------- 

ပထမဆုံးအနေဖြင့်ပရော်ဖက်ရှင်နယ်ပီသမှုစွမ်းရည်နှင့် စည်းကမ်းသည်ပညာရေး၊ လေ့ကျင့်သင်ကြားခြင်းနှင့် 
အတွေ့အကြုံတို့နှင့်နိုင်ငံ၏တန်ဖိုးများကိုအလေးထားခြင်းမှ ထွက်ပေါ်လာပါတယ်။ ပရော်ဖက်ရှင်နယ်ပီသသောပညာရေးနှင့် 
လေ့ကျင့် သင်ကြားခြင်းတို့သည် ယနေ့တွင်ကျွန်တော်တို့မည်ကဲ့သို့ လူမျိုးဖြစ်သည်ကို အဆုံးအဖြတ်ပေးသည်။ 
စစ်သားတစ်ယောက်၏အရေးကြီးဆုံးကိရိယာမှာလက်နက်မဟုတ်ပါ။စစ်ပွဲသို့သူနှင့်အတူယူလာသည့်တန်ဖိုးထားမှုများဖြစ်တ
ယ်။အမေရိကန်စစ်တပ်မှလည်းဤတန်ဖိုးများကိုတပ်ဖွဲ့များနားလည်စေရန်ပညာရေးနှင့်လေ့ကျင့်သင်ကြားခြင်းတို့မှတဆင့်လု
ပ်ဆောင်ရန်အလေးထားပါတယ်။ 

------------------------------------------------------------------------------------------------- 

စစ်တပ်တစ်ခုရှိစစ်သားတစ်ယောက်ကိုဤအခြေခံတန်ဖိုးများအသုံးပြု၍စစ်မှန်သောပရော်ဖက်ရှင်နယ်ပီသသူတစ်ဦး၊နိုင်ငံတ
စ်နိုင်ငံအတွက်စစ်သည်တော်ကောင်းတစ်ဦးဖြစ်မဖြစ် ခွဲခြားနိုင်တယ်။ စစ်တပ်တစ်တပ်၏ပုံရိပ်သည် ထိုစစ်တပ်၏ 
ဂုဏ်သိက္ခာအရှိဆုံးစစ်သားအပေါ်တွင်မူတည်ပါတယ်။ထို့ကြောင့်အမေရိကန်နိုင်ငံရှိအုပ်ချုပ်ရေးအရာရှိချုပ်ကစပြီး 
တပ်စိတ်မှူးအထိ စစ်တပ်အုပ်ချုပ်ရေးအရာရှိအားလုံး၏ ပထမဆုံးတာဝန်မှာပြုမူကျင့်ကြံရမည့်ရှင်းလင်းပြတ်သားသည့် 
စံနှုန်းများချမှတ်၍မိမိကိုယ်တိုင်နမူနာအဖြစ်ဦးဆောင်ဦးရွက်ပြုကာဤစံနှုန်းများကိုအားလုံးနားလည်ပြီးအဖွဲ့အစည်းတစ်ဖွဲ့လုံး
တွင် လိုက်နာကျင့်သုံးရန်ဆောင်ရွက်ရမည်ဖြစ်ပါတယ်။ 

------------------------------------------------------------------------------------------------- 

ကြပ်ကြပ်မတ်မတ်လေ့ကျင့်သင်ကြားခြင်း၊ပညာရေးနှင့်ကြီးကြပ်ခြင်းတို့ကိုလုပ်ဆောင်မှသာအောင်မြင်နိုင်မည် 
ဖြစ်ပါတယ်။အမေရိကနန်ိုင်ငံစစ်တပ်အတွက်တန်ဖိုးများနှင့်စာရိတ္တများအကြောင်းလေ့ကျင့်သင်ကြားပေးခြင်းသည်တိုက်ပွဲအ
တွက်ကွင်းပြင်တွင်လေ့ကျင့်ခန်းဆင်းခြင်းသို့မဟုတ်သေနတ်ပစ်လေ့ကျင့်ခန်းဆင်းခြင်းကဲ့သို့အစစအရာရာအရေးပါပါတယ်။ 

------------------------------------------------------------------------------------------------- 

ကျွန်တော့်တိုင်းပြည်၏တန်ဖိုးများကိုကိုယ်စားပြုပြီးဂုဏ်ပြုထားသောလေ့ကျင့်သင်ကြားမှုများကိုရရှိသည့်အတွက်အလွန် 
ဝမ်းမြောက်မိပါတယ်။အရာရှိတစ်ယောက်အနေဖြင့်အနာဂတ်မျိုးဆက်၏စစ်ဘက်ဆိုင်ရာခေါင်းဆောင်များထံ 
ဤတန်ဖိုးများပေးအပ်နိုင်ရန်ကျွန်တော်ကြိုးစားနေပါတယ်။ 

------------------------------------------------------------------------------------------------- 

ဒုတိယအချက်အနေဖြင့်ကျွန်တော်ဆွေးနွေးလိုသော အကြောင်းအရာမှာ လူ့အခွင့်အရေးနှင့်ကျင့်ဝတ်ပိုင်းအပြုအမူကို 
ကျွန်တော်တို့လေးစားပုံဖြစ်ပါတယ်။ လူ့အခွင့်အရေးဆိုသည်မှာ နိုင်ငံတကာဥပဒေများတွင်တရားဝင်ပြဌာန်း၍ 
အကာအကွယ်ပေးထားပြီးလူသားအပြုအမူစံနှုန်းများကိုသတ်မှတ်သည့်ကမ္ဘာလုံးဆိုင်ရာကိုယ်ကျင့်တရားစည်းကမ်းများဖြစ်ပါ
တယ်။ 

------------------------------------------------------------------------------------------------- 

လူသားတိုင်းရသင့်သည့်အခြေခံအကျဆုံးအခွင့်အရေးများဖြစ်ပါတယ်။လူမျိုး၊လိင်၊ယုံကြည်မှုသို့မဟုတ်လူ့အဖွဲ့အစည်း 
အတွင်းရှိအဆင့်အတန်းအပေါ်မူတည်၍မပြောင်းလဲနိုင်ပါ။အခွင့်အရေးများတွင်အသက်၊လွတ်လပ်မှု၊ပညာရေး၊လူတစ်ယော
က်၏လုံခြုံရေး၊ညှင်းပန်းခြင်း၊ရက်စက်စွာဆက်ဆံမှုနှင့်နှိပ်စက်ခြင်းရန်မှကင်းဝေးခြင်း၊လွတ်လပ်စွာတွေးခေါ်မှု၊အမြင်၊သဘော
ထား၊ဘာသာရေး၊ထုတ်ဖော်ပြောဆိုမှုနှင့်ငြိမ်းချမ်းစွာစုဝေးခွင့်တို့ပါဝင်ပါတယ်။ 

------------------------------------------------------------------------------------------------- 

လူ့အဖွဲ့အစည်း၊အထူးသဖြင့်စစ်တပ်တွင်ဤအခွင့်အရေးများကိုလေးစားလိုက်နာခြင်းမရှိသေးပါကလူ့အဖွဲ့အစည်းသည်အတူ
တကွဖွံ့ဖြိုးတိုးတက်မှုမရှိနိုင်သေးပါ။အိမ်နီးချင်းများသည်တစ်ဦးနှင့်တစ်ဦး ယုံကြည်မှုရှိမည် 
မဟုတ်ပါ။လူမျိုးစုများမှာလည်းမျှော်မှန်းထားသည့်အတိုင်းဖြစ်လာရန်ရုန်းကန်ရပါမည်။လူ့အခွင့်အရေးကိုလေးစားလိုက်နာပြီး
ကာကွယ်ခြင်းသည်လူသားမျိုးနွယ်တစ်ခုလုံးကိုထိန်းသိမ်းယုံသာမကလူသားအားလုံးငြိမ်းချမ်းပြီးအကြောက်တရားမရှိဘဲနေ
ထိုင်နိုင်သည့်ပတ်ဝန်းကျင်ကိုပါဖြစ်ပေါ်စေပါတယ်။စစ်တပ်သည်လူ့အခွင့်အရေးကိုမလိုက်နာပါကပြည်သူလူထုသည်၎င်းတို့
၏စစ်တပ်ကိုလေးစားချစ်ခင်လိုစိတ်ရှိမည်မဟုတ်ပါ။ 

------------------------------------------------------------------------------------------------- 

လူ့အခွင့်အရေးနှင့်ဆက်စပ်နေသည်မှာမြင့်မားသောကိုယ်ကျင့်တရားဆိုင်ရာစံနှုန်းများကိုထိန်းသိမ်းခြင်းဖြစ်ပါတယ်။ခုနကပြေ
ာခဲ့တဲ့အတိုင်းယုံကြည်မှုရရှိစေရန် (မိမိတိုင်းပြည်တွင်ဖြစ်စေနိုင်ငံခြားတွင်ဖြစ်စေ) စစ်တိုက်ရန်လိုအပ်သည့်အခါ 
ကျွန်တော်တို့ဟာမြင့်မားတဲ့ကိုယ်ကျင့်တရားဆိုင်ရာစံနှုန်းများကိုဆုပ်ကိုင်ထားရန်လိုအပ်ပါတယ်။ဤစံနှုန်းများနှင့်အညီရန်လို
တဲ့အင်အားစုများကိုအရပ်သားများမှထောက်ခံသည့်တိုင်အောင်အရပ်သားများကိုထိခိုက်မှုမရှိစေရန်တတ်နိုင်သမျှလုပ်ဆော
င်ရပါတယ်။ 

------------------------------------------------------------------------------------------------- 

ဤစည်းမျဉ်းကိုအမေရိကန်နှင့်နိုင်ငံတကာဥပဒေများဥပမာအားဖြင့်ဂျနီဗာညီလာခံတွင်နိုင်ငံအားလုံးလိုက်နာရမည်ဟူ၍ထုတ်ြ
ပန်ထားပါတယ်။သို့သော်ဤသည်မှာတရားဥပဒေနှင့်ကိုယ်ကျင့်တရားအတွက်စည်းမျည်းတစ်ခုထက်ပိုပါတယ်။ကျွန်တော်တို့
လေ့လာမှုများအရဤစည်းမျဉ်းသည်စစ်ဆင်ရေးအတွက်လိုအပ်ချက်တစ်ခုလည်းဖြစ်ပါတယ်။အရပ်သားလူဦးရေကိုတိုက်ခိုက်
ပါက၄င်းတို့ထံမှထောက်ခံမှုကိုကျွန်တော်တို့ဆုံးရှုံးပြီးကျွန်တော်တို့၏ရန်သူမှာပိုမို၍လူကြိုက်များလာပါလိမ့်မယ်။ကျွန်တော်တို့
တောင့်ခံနိုင်ရန်ပိုမိုခက်ခဲပြီးမိမိတို့၏တပ်ဖွဲ့များကိုပိုမိုကြီးမားသည့်အန္တရာယ်အတွင်း ကျရောက်စေပါလိမ့်မယ်။ 

------------------------------------------------------------------------------------------------- 

ကျွန်တော်ဟာစစ်ပွဲများကိုမြင်ဖူးပြီးတပ်ဖွဲ့များကိုတိုက်ပွဲတွင်ဦးဆောင်ဖူးပါတယ်။စစ်ပွဲကိုနဖူးတွေ့ဒူးတွေ့ ကြုံဖူးတဲ့လူတွေ 
နားလည်ကြပါလိမ့်မယ်။စည်းမျဉ်းစည်းကမ်းတွေကိုလိုက်နာဖို့ပြောတာဟာတစ်ကယ့်တိုက်ပွဲမှာလိုက်နာဖို့ထက်ပိုမိုလွယ်ကူပါ
တယ်။ရန်သူရဲ့အပစ်ခံနေရတဲ့၊သူ့ရဲ့ရဲဘော်များဘေးမှာ တိုက်ပွကျဲတာကိုမြင်နေရတဲ့ စစ်သားတစ်ယောက်ဟာ 
စိတ်ထင်တာကိုလုပ်တတ်ပါတယ်။ဒါဟာလူ့သဘာဝလည်းဖြစ်ပါတယ်။စိတ်အလိုလိုက်ခြင်းဟာစည်းကမ်းကိုအနိုင်ယူသွားတဲ့
အခါလူ့အခွင့်အရေးချိုးဖောက်မှုကိုဘယ်လိုကိုယ်တွယ်ဖြေရှင်းပြီးပြင်ဆင်မလဲဆိုတဲ့အချက်ဟာနိုင်ငံတကာက 
ရိုသေလေးစားပြီး ပရော်ဖက်ရှင်နယ်ပီသတဲ့စစ်တပ်ဟုတ် မဟုတ်အဆုံးအဖြတ်ပေးနိုင်တဲ့လက္ခဏာပဲဖြစ်ပါတယ်။ 

------------------------------------------------------------------------------------------------- 

အမေရိကန်စစ်တပ်ဟာပြီးပြည့်စုံခြင်းမရှိသေးဘူးဆိုတာကိုကျွန်တော်အလေးအနက်ထားပြီးပြောလိုပါတယ်။ကျွန်တော်တို့ဟ
ာတစ်ခါတစ်ရံမှာအမှားအယွင်းလုပ်တတ်တဲ့လူပုဂ္ဂိုလ်တွေနဲ့ဖွဲ့စည်းထားတဲ့အဖွဲ့အစည်းတစ်ခုဖြစ်ပါတယ်။ဒါပေမယ့်ကျွန်တော်
တို့စစ်တပ်ရဲ့အမှားတွေထံမှသင်ခန်းစာယူပြင်ဆင်ပြီးအမြဲတမ်းတိုးတက်ချင်နေတဲ့စိတ်ထား၊ကြိုးပမ်းမှုအတွက်ကျွန်တော်အ
လွန်ဂုဏ်ယူကြောင်းပြောလိုပါတယ်။ 

ကျွန်တော်ထင်သာမြင်သာတဲ့ ဥပမာပေးပါမယ်။ ကျွန်တော်တို့အီရတ်မှာစစ်စတင်တိုက်တုန်းက အရပ်သားတွေကို 
ညှင်းပမ်းနှိပ်စက်တဲ့ပြဿနာတွေရှိခဲ့ပါတယ်။ဒါကကျွန်တော်တို့ကိုလည်းထိခိုက်ပါတယ်။ကျွန်တော်တို့တိုက်ခိုက်နေတဲ့ရန်သူေ
တွအတွက်တပ်သားစုဆောင်းဖို့အခြေအနေကောင်းသွားပါတယ်။ရန်သူကဝါဒဖြန့်ဖို့အခွင့်အရေးရသွားပြီးအမေရိကန်စစ်တပ်
ရဲ့နိုင်ငံတကာမှာရှိတဲ့ပုံရိပ်ကိုထိခိုက်စေပါတယ်။ ဒေသခံတွေဟာကျွန်တော်တို့နဲ့ အတူတကွအလုပ်လုပ်ဖို့နေနေသာသာ 
အညံ့ခံဖို့တောင်မလိုလားကြတော့ပါဘူး။ကျွန်တော်တို့ရဲ့စစ်ဆင်ရေးကိုလည်းမလွယ်ကူစေဘဲပိုမိုခက်ခဲသွားစေပါတယ်။ 

အီရတ်မှာရှိတဲ့တပ်ဖွဲ့တွေကိုဗိုလ်ချုပ် DAVID PETRAEUS တာဝန်ယူတဲ့အခါမှာ သူပထမဆုံးပြောခဲ့တဲ့စကားတစ်ခွန်းက 
ကျွန်တော်တို့နှိပ်စက်မှုတွေကိုသည်းညည်းခံမှာမဟုတ်ဘူးလို့ပြောခဲ့ပါတယ်။တစ်ယောက်ယောက်ကညှင်းပန်းနှိပ်စက်တဲ့အခါ
မှာကျန်သူတွေအားလုံးပါခံရပါတယ်။ဒီလိုနှိပ်စက်မှုတွေဟာကိုယ်ကျင့်တရားအရသာမကစစ်ဆင်ရေးကိုလည်းမဟာဗျူဟာပို
င်းအရထိခိုက်စေပါတယ်။တင်းတင်းကြပ်ကြပ်ကြီးကြပ်ခြင်းနှင့်တာဝန်ယူခြင်းအပါအဝင်သေသေချာချာဆောင်ရွက်ခြင်းကြော
င့်ကျွန်တော်တို့ရဲ့ဂုဏ်သိက္ခာကိုပြန်ဆည်နိုင်ခဲ့ပါတယ်။အခြေအနေကိုအသာစီးရအောင်ပြန်လည်လုပ်ဆောင်နိုင်ခဲ့ပါတယ်။ 

------------------------------------------------------------------------------------------------- 

ဒါကြောင့် ကျွန်တော်ဟာကျွန်တော်တို့စစ်တပ်ရဲ့တန်ဖိုးများနဲ့ ကျွန်တော်တို့ရဲ့ပြည်သူတွေလိုလားပြီး 
ကျွန်တော်တို့အဖွဲ့အစည်းကိုဂုဏ်သိက္ခာရှိစေတဲ့အမြင့်မားဆုံးစံနှုန်းများနှင့်ကိုက်ညီစေရန်တစ်ရက်ချင်းဆီကျွန်တော်တို့အလုပ်
လုပ်ခဲ့ရတာတွေအပေါ်မှာအလွန်ပဲဂုဏ်ယူမိပါတယ်။ 

------------------------------------------------------------------------------------------------- 

တတိယအချက်အနေနဲ့အမေရိကန်နိုင်ငံ၏စစ်တပ်မှာကျွန်တော်တို့ရဲ့လူ့အဖွဲ့အစည်း၏လက္ခဏာအမျိုးမျိုး၊အမေရိကန်နိုင်ငံမှာ
တွေ့နိုင်မယ့်နောက်ခံအမျိုးမျိုးဖြင့်လူပုဂ္ဂိုလ်တို့ကိုတွေ့နိုင်ပါတယ်။အမျိုးသမီးတွေ၊အာဖရိကန်၊အမေရိကန်နဲ့အခြားသောလူန
ည်းစုမကြာသေးခင်ကလိင်တူဆက်ဆံသောအမေရိကန်တွေကိုစစ်တပ်ထဲမှာအောင်မြင်စွာစုဝေးထားနိုင်ပါတယ်။ကျန်တဲ့အေ
မရိကန်လူ့အဖွဲ့အစည်းရဲ့သည်းခံခြင်းတရားလက်စွဲပုံကိုကျွန်တော်တို့စစ်တပ်ကိုကြည့်ခြင်းဖြင့်သိသာပါတယ်။ဤကဲ့သို့စုဝေး
ထားခြင်းမှာကျွန်တော်တို့ရဲ့ပရော်ဖက်ရှင်နယ်စွမ်းဆောင်ရည်ကိုထိခိုက်ခြင်းမရှိဘဲအမေရိကန်လူ့အဖွဲ့အစည်းရဲ့ထောင့်ပေါင်း
စုံကအားသာချက်များဖြင့်တန်ဖိုးတက်စေပါတယ်။ 

------------------------------------------------------------------------------------------------- 

ကျွန်တော်ဟာအမေရိကန်နိုင်ငံစစ်တပ်ရဲ့အားလုံးစုဝေးပူးပေါင်းရေး၊သည်းခံမှုနှင့်ပါဝင်ရေးတို့အပေါ်အလေးပေးမှုရဲ့သက်ရှိဥ
ပမာတစ်ခုဖြစ်ပါတယ်။ကျွန်တော့်ရဲ့ဘိုးဘွားတွေဟာဒေသခံအမေရိကန်တွေဖြစ်ပါတယ်။ကျွန်တော်တို့တိုင်းပြည်မှာအသေးင
ယ်ဆုံးနဲ့အဆင်းရဲဆုံးဒေသခံအုပ်စုဖြစ်ပါတယ်။နိုင်ငံသားမည်သူမဆိုကျွန်တော်တို့ရဲ့စစ်တပ်ထဲဝင်လို့ရပြီးအားလုံးဟာအငယ်
ဆုံးအရာရှိသို့မဟုတ်စာရင်းသွင်းလူသစ်အဖြစ်စကြသောကြောင့်ကျွန်တော်ဟာအခြားသူတွေလိုပဲအောင်မြင်ဖို့ 
အခွင့်အလမ်းရခဲ့ပါတယ်။ 

------------------------------------------------------------------------------------------------- 

ကျွန်တော့်ရဲ့လူကြီးများဟာကျွန်တော့်အရည်အချင်းကိုကြည့်ပြီးဆုံးဖြတ်ပါတယ်။အမိန့်ကိုဆောင်ရွက်နိုင်မှု၊ပြဿနာဖြေရှင်းနို
င်မှုနဲ့ကျွန်တော့်ရဲ့တပ်သားတွေနဲ့အလုပ်အကျွေးပြုတဲ့လူထုရဲ့ယုံကြည်မှုရရှိခြင်းစတာတွေကိုသာကြည့်ပါတယ်။ရလဒ်အနေနဲ့
ကျွန်တော်ဒီနေရာကိုကြယ်သုံးပွင့်ဗိုလ်ချုပ်တစ်ယောက်အနေနဲ့လာရောက်နိုင်ပါပြီ။ 

------------------------------------------------------------------------------------------------- 

စတုတ္ထအချက်အနေနဲ့ပရော်ဖက်ရှင်ကျတဲ့စစ်တပ်ဆိုတာဟာပြည်တွင်းနဲ့နိုင်ငံတကာမှာချမှတ်ထားတဲ့ဥပဒေတွေကိုလိုက်နာပြီ
းအခြားသူများကိုလည်းဥပဒေလိုက်နာစေရန်လုပ်ဆောင်ရပါမယ်။နိုင်ငံသားများကိုအကာအကွယ်ပေးခြင်း၊၄င်းတို့၏အခွင့်အေ
ရးများနှင့်ဥစ္စာပစ္စည်းများစသည်တို့ ပါဝင်ပါတယ်။ ပရော်ဖက်ရှင်နယ်ကျသောစစ်တပ်သည် ပွင့်လင်းမြင်သာမှုရှိပြီး 
ဥပဒေချိုးဖောက်တဲ့တပ်ဖွဲ့များကိုမျှတစွာ၊မှန်ကန်စွာနှင့်မျက်နှာမလိုက်ဘဲအပြစ်ပေးရမှာဖြစ်ပါ တယ်။ 

------------------------------------------------------------------------------------------------- 

သင်ကြားထားမှုများမှ၊စစ်ပွဲနှင့်လူသားဥပဒေများမှသွေဖယ်၍ပြုလုပ်သောစစ်တပ်ကိုအရှက်ရစေမည့်အာဏာအလွဲ 
သုံးစားပြုခြင်းကဲ့သို့သောလုပ်ဆောင်မှုများကိုစုံစမ်းဖော်ထုတ်ရန်ထိရောက်သောစနစ်ရှိရပါမယ်။ဥပဒေချိုးဖောက်သည့် 
သူများကိုဖော်ထုတ်၍ဒဏ်ပေးနိုင်ရန်ဤစနစ်မှစီစဉ်ရမည်ဖြစ်ပါတယ်။ 

------------------------------------------------------------------------------------------------- 

ဤကဲ့သို့ပြစ်မှုချိုးဖောက်သည့်တပ်သားများကိုအပြစ်ပေးပါကတပ်တွင်းစည်းလုံးမှု၊ယုံကြည်မှုလျော့ကျသွားမည်ကိုစိုးရိမ်ကြော
င်းတစ်ခါတစ်ရံ ကြားရပါသည်။အမေရိကန်စစ်တပ်မှာတော့ပြောင်းပြန်သာမှန်ကန်ပါတယ် ဆိုတာကို တွေ့ရပါတယ်။ 

ဤဖြစ်ရပ်များကို လျှင်လျှင်မြန်မြန်ဖြင့်ပွင့်လင်းမြင်သာစွာ ဖြေရှင်းခြင်းမရှိပါက စည်းကမ်းပိုင်းယိုယွင်း၍ ဌာနချုပ်နှင့် 
ဗဟိုဌာနတွင်သက်ရောက်မှုရှိပြီး စစ်ဆင်ရေးသည်ကျရှုံးနိုင်ပါသည်။ 

------------------------------------------------------------------------------------------------- 

အမေရိကန်ရှိစနစ်တွင်အကယ်၍အမေရိကန်စစ်သားတစ်ယောက်သို့မဟုတ်ယူနစ်သည်အင်အားချိုးဖောက်သုံးစွဲခြင်းသို့မဟု
တ်စစ်ပွဲတွင်ဝင်ရောက်တိုက်ခိုက်ရာ၌စည်းမျဉ်းချိုးဖောက်ခြင်းသို့မဟုတ်စစ်မတိုက်သောဝန်ထမ်း၏လုံခြုံရေးအားအန္တရာယ်ေ
ပးခြင်းတို့ကိုလုပ်ဆောင်သည်ဟုသံသယရှိပါကအသိအမှတ်ပြုလွတ်လပ်သည့်တရားစီရင်ရေးစနစ်မှတဆင့်အချက်အလက်မျ
ားကိုစစ်ဆေး၍သင့်တော်သောဆုံးဖြတ်ချက်တစ်ခုကိုလိုအပ်သလိုချမှတ်ရန်လျှင်လျှင်မြန်မြန်ဖြင့်တရားမျှမျှတတလုပ်ဆောင်
ရန်အရေးကြီးသည်ဟုကျွန်တော်တို့မှယူဆပါတယ်။ 

------------------------------------------------------------------------------------------------- 

နောက်ဆုံးအနေဖြင့်အမေရိကန်နိုင်ငံစစ်တပ်ကိုပရော်ဖက်ရှင်နယ်ကျသည့်တပ်တစ်ခုဖြစ်စေသည့်အဓိကအုတ်မြစ်မှာအမေရိ
ကန်စစ်တပ်သည်အရပ်သားအစိုးရ၏လက်အောက်တွင်ရှိနေသောကြာင့်ဖြစ်ပါတယ်။နိုင်ငံတော်ကာကွယ်ရေး 
အတွက်ကျွန်တော်တို့နိုင်ငံကိုတည်ထောင်သူများသည်လူထုမှရွေးချယ်လိုက်သည့်ခေါင်းဆောင်များ၏လက်အောက်တွင်တာ
ဝန်ထမ်းဆောင်သည့်စစ်သားများနှင့်ကျွန်တော်တို့၏စစ်တပ်ကိုဖွဲ့စည်းထားပါတယ်။စစ်သားများသည်လူထုလိုက်နာ 
ရသည့်စည်းကမ်းများနှင့်ဥပဒေများကိုလိုက်နာရပြီးဒီမိုကရက်တစ်ဖြစ်စဉ်တွင်ပါဝင်ရန်၎င်းတို့၏အခွင့်အရေးများကိုအသုံးချရပ
ါသည်။ 

------------------------------------------------------------------------------------------------- 

ကျွန်တော့်လိုစစ်သားတစ်ဦးတစ်ယောက်ချင်းဆီမှမဲပေးပြီးမိမိ၏အခွင့်အရေးကိုချစ်မြတ်နိုးနိုင်သော်လည်းအမေရိကန် 
နိုင်ငံစစ်တပ်အနေဖြင့်နိုင်ငံရေးဆုံးဖြတ်ချက်များ သို့မဟုတ်မေးခွန်းများတွင်ဝင်ရောက်စွက်ဖက်ခြင်းမရှိပါ။ရိုးရိုးရှင်းရှင်း 
ပြောရလျှင်လူအများ၏ကိုယ်ပိုင်ဆုံးဖြတ်မှုကိုအစားထိုးလိုက်ရန်စစ်တပ်တွင်စွမ်းဆောင်နိုင်ရန်ရှိပါသည်။ဒါပေမယ့်စစ်တပ်သ
ည်လူထုကိုအလုပ်အကျွေးပြုရန်သာဖြစ်ပြီးလူထု၏ဒီမိုကရက်တစ်နည်းလမ်းအရဆုံးဖြတ်မှုကိုသာအလေးထား ပါသည်။ 

------------------------------------------------------------------------------------------------- 

စစ်ဘက်ဆိုင်ရာအရာရှိတစ်ယောက်အနေဖြင့် ကျွန်ုပ်၏စစ်မှုထမ်းဘဝကို အမေရိကန်ပြည်ထောင်စုကို 
ကျမ်းသစ္စာကျိန်ဆိုခြင်းဖြင့် စတင်ခဲ့ပါသည်။ ကျမ်းသစ္စာတွင် ကျွန်ုပ်တို့တိုင်းပြည်၏ အမြင့်ဆုံးသော 
အရပ်သားခေါင်းဆောင်ဖြစ်သည့် သမ္မတနှင့် ကျွန်တော်၏ အထက်အရာရှိများမှ ချမှတ်ပေးအပ်သော 
တရားဥပဒေနှင့်အညီဖြစ်သည့် အမိန့်များကို လိုက်နာပါမည်ဟု သစ္စာဆိုခဲ့ပါသည်။ ဒီမိုကရက်တစ်နည်းကျကျရွေးကောက်ခံ 
ထားသောအရပ်သားခေါင်းဆောင်မှုအောက်တွင် ကျွန်တော့်ကိုထားပြီး လူထုမှအထူးပေးအပ်ထားသော 
အမေရိကန်နိုင်ငံရှိဥပဒေများမှ ကျွန်တော်၏အခွင့်အာဏာများကို ကန့်သတ်ထားပါသည်။ ကျွန်တော်တို့၏ 
အစိုးရအဖွဲ့တွင်ကျွန်တော်၏တာဝန်တစ်ရပ်မှာအရပ်သားအစိုးရ၏ဦးဆောင်မှုတွင်ပြဿနာများကိုဖြေရှင်းရန်အကောင်းဆုံးေ
သာစစ်ဘက်ရေးရာအကြံဥာဏ်များပေးအပ်ရေးဖြစ်ပါတယ်။ 

------------------------------------------------------------------------------------------------- 

အချို့သောစိန်ခေါ်မှုများအတွက်အဖြေကိုရှာရာတွင်အမြဲတမ်းသဘောတူကြမည် မဟုတ်ပါ။ သို့သော်အခြားသော 
စစ်ဘက်ရေးရာအရာရှိများနည်းတူ ကျွန်တော်သည်ကျွန်တော်၏ကျမ်းသစ္စာကိုဒီမိုကရေစီအတွက်အထွဋ်အမြတ် ထားရာ 
တာဝန်အဖြစ် တန်ဖိုးထားပါတယ်။ စစ်ဘက်နှင့်အရပ်သားဘက်မှအထက်လူကြီးများ ပေးအပ်သည့် အမိန့်ကိုနာခံပါတယ်။ 
ဤကဲ့သို့လိုက်နာခြင်းသည် ပြည်သူများများစွာ ဂုဏ်ယူသည့် အင်အားတောင့်တင်းပြီး ထိရောက်သည့်စစ်တပ်တစ်ခုကို 

အမေရိကန်နိုင်ငံထူထောင်နိုင်ရန်ပံ့ပိုးပေးပါတယ်။ အခြားသောနည်းလမ်းတစ်ရပ်ဖြင့်ထိုသို့ဖြစ်ရန် လုပ်ဆောင်နိုင်ခြင်းမရှိပါဟု 
ကျွန်တော်မှတ်ယူပါတယ်။ 

------------------------------------------------------------------------------------------------- 
နိဂုံးချုပ်အနေဖြင့်ကျွန်တော့်ဆရာဖြစ်သောဗိုလ်ချုပ်ကြီး Locklear ၏အတွေးအခေါ်ကို ကျွန်တော်လိုက်နာပါတယ်။ 
ဗိုလ်ချုပ်ကြီးသည် "လေ့ကျင့်ပါ၊ဆက်ဆံပါ၊ယုံကြည်မှုတည်ဆောက်ပါ" ဟုအမြဲပြောပါတယ်။ 

------------------------------------------------------------------------------------------------- 

ပရော်ဖက်ရှင်နယ်ပီသမှုနှင့်တိုင်းပြည်၏တန်ဖိုးများကိုအလေးထားပြီး၎င်းတို့၏တာဝန်များကိုထမ်းဆောင်ရန်အသင့်ဖြစ် 
နေရေးအတွက်သင်၏တပ်သားများကိုလေ့ကျင့်ပေးပါ၊ပညာပေးပါ။သင်ကာကွယ်မှုပေးသောနိုင်ငံသားများနှင့်စစ်သား 
များကိုလေးစားစွာ၊ဂုဏ်သိက္ခာရှိစွာဆက်ဆံပါ။ထို့နောက်သင်၏တပ်သားများတွင်သာမကသင်၏တပ်သားများနှင့်အရပ်သား 
လူ့အဖွဲ့အစည်းများနှင့်ခေါင်းဆောင်များအကြားယုံကြည်မှုတည်ဆောက်ပါ။မြန်မာနိုင်ငံ၏စစ်တပ်တွင်လည်းစစ်တပ်နှင့်တိုင်းပြ
ည်အပြည့်အဝအောင်မြင်တိုးတက်ရန်အလားတူစိတ်ဓာတ်မျိုးထားရှိကြမည်ဟုကျွန်တော်အမှန်တစ်ကယ်ထင်မြင်ပါတယ်။ 

------------------------------------------------------------------------------------------------- 

သင်တို့ထဲမှအများစုသည်တပ်သားများကိုခက်ခဲသောအခြေအနေများထဲတွင်အမိန့်ပေး၍ဦးဆောင်ရလိမ့်မည်။သင်တို့ထဲမှအ
တော်များများသည်မြန်မာတပ်မတော်တွင်အမြင့်ဆုံးရာထူးများရရှိကြပါလိမ့်မယ်။အချို့သောသူများသည်စစ်ဘက်မှတိုင်းပြည်
ကိုအကျိုးပြုပြီးသည့်အခါအရပ်သားအစိုးရတွင်လည်း တာဝန်ထမ်းဆောင်ကြပါလိမ့်မယ်။ 

------------------------------------------------------------------------------------------------- 

မည်သည့်လမ်းကြောင်းကိုရွေးချယ်သည်ဖြစ်စေပရော်ဖက်ရှင်နယ်ပီသမှုနှင့်တန်ဖိုးများ၊လူ့အခွင့်အရေးကိုယ်ကျင့် 
တရားနှင့်မတူကွဲပြားမှုကိုလေးစားလိုက်နာခြင်း၊တရားဥပဒေကိုလိုက်နာခြင်းနှင့်စစ်တပ်ကိုအရပ်သားအစိုးရ၏လက်အောက်
တွင်ထားရှိခြင်းစသောအတွေးအခေါ်များကိုထပ်မံပြန့်ပွားအောင်လုပ်ဆောင်ရန်တာဝန်ရှိလာကြပါလိမ့်မယ်။ဤနည်းလမ်းအာ
းဖြင့်ပိုမိုပြီးပရော်ဖက်ရှင်နယ်ကျသည့်စစ်တပ်နှင့်ပိုမိုခိုင်ခံ့သည့်တိုင်းပြည်တစ်ခုကိုတည်ဆောက်နိုင်ရန်အကျိုးရှိသောပြုပြင်ပြေ
ာင်းလဲရေးလမ်းစဉ်သို့သွားနိုင်ရေးအပြောင်းအလဲများကိုဖန်တီးနိုင်ပါလိမ့်မယ်။ 

------------------------------------------------------------------------------------------------- 

အမေရိကန်၏လက်နက်ကိုင်တပ်ဖွဲ့များတွင်အရာရှိတစ်ယောက်အဖြစ်တာဝန်ထမ်းဆောင်စဉ်ကြုံတွေ့ရသည်များကိုအခြေခံ၍
ကျွန်တော်နှိုင်းဆ ဆင်ခြင်ထားခြင်းများဖြစ်ပါသည်။ ကျွန်တော်၏အတွေ့အကြုံသည် သင်တို့၏အတွေ့အကြုံနှင့် 
များစွာခြားနားမည်မှာသံသယရှိရန်ပင်မလိုပါ။ကျွန်တော်တို့တွင်အဖြေအားလုံးရှိပါသည်ဟုကျွန်တော်ဟန်မဆောင်လိုပါ။ 

------------------------------------------------------------------------------------------------- 

သို့သော်ဖော်ပြခဲ့သောအခြေခံနည်းလမ်းများမှာမည်သည့်နေရာတွင်မဆိုသင့်လျော်တယ်လို့ ကျွန်တော် ယုံကြည်ပါတယ်။ 
ဒီစည်းမျဉ်းတွေကို လိုက်နာမှုဟာ ခင်ဗျားတို့တိုင်းပြည် (ကချင်၊ ရှမ်းနဲ့ အခြားနေရာတွေမှာ) ဖြစ်နေတဲ့ ကာလကြာရှည် 
ပဋိပက္ခတွေကို အဆုံးသတ်ဖို့နဲ့ လူတိုင်းကို အကျိုးရှိစေမယ့် အမျိုးသားပြန်လည်ရင်ကြားစေ့ရေး ဖြစ်ပေါ်ဖို့ အတွက် မရှိ မဖြစ် 
ပါဘဲ။  
အခြားသောစစ်တပ်များနှင့်အလုပ်လုပ်ခဲ့သည့်ကျွန်တော်၏အတွေ့အကြုံအရတိုင်းပြည်တစ်ပြည်၏လက်နက်ကိုင်တပ်များသ
ည်နိုင်ငံရေး၏အပေါ်ရောက်နေမည်ဆိုလျှင်၊ရွေးကောက်ခံရသောအရပ်သားများ၏အာဏာကိုလိုက်နာမည်ဆိုလျှင်၊တရားဥပ
ဒေကိုလိုက်နာပြီးအရပ်သားများကိုကာကွယ်ပေးမည်ဆိုလျှင်၎င်းတို့အမှုထမ်းသောပြည်သူများ၏ယုံကြည်မှုကိုရရှိပါလိမ့်မယ်။

တပ်၏အာဏာကိုချုပ်ခြယ်မှုများကိုလက်ခံလိုက်သလိုရောက်မည်ဟုထင်ရပါတယ်။ဒါပေမယ့်တစ်ကယ်တမ်းလက်တွေ့တွင်စ
စ်တပ်သည်ပိုမိုသန်မာလာ၍ပိုမိုလေးစားခံရပြီးစစ်တိုက်သည့်အခါပိုမိုစွမ်းဆောင်နိုင် လာပါသည်။ 

------------------------------------------------------------------------------------------------- 

အားလုံးကိုစကားပြောခွင့်ရခြင်းကြောင့်အလွန်ဝမ်းသာပါတယ်။မေးခွန်းများမေးလိုပါကဖြေကြားလိုပါတယ်။ 

 


